
Тапсырыс беруші: “АМАNАТ" партиясының облыстық филиалы.
Даму жолымыз айқын
Осыдан 27 жыл бұрын жан-жақты талқылау нәтижесінде тәуелсіз және демократиялық мемлекеттің негізін қалаған Қазақстан Республикасының Конституциясы қабылданды. Қазақстандықтар үш мыңға жуық ұсыныс айтып, оның 1100-і Ата За- ңымызға енгізілді. Осы уақыт аралығында қолданыстағы Конституцияға еңгізілген өзгертулерді Парламент бекітті.
Саяси билік транзитінің ұзаққа созылуы, қордаланған әлеуметтік-экономикалық мәселелер, билік арасындағы тепе-теңдіктің әлсіздігі қоғамның саяси жүйесіне терең өз- герістер енгізуді талап етті. Бұл өзгерістерді Президент Қасым-Жомарт Тоқаев 2022 жылғы 16 наурыздағы халыққа Жолдауында жария етті. “Жаңа Қазақстан"-ның қандай болатыны әрқайсысымызға, өзгерістерді қабылдауға және саяси дайындығымызға, әділетті қоғам құруға деген ұмтылысымызға байланысты.
Ата Заңға енгізілетін түзетулер мен өзгерістер депутаттардың, азаматтық қоғамның ұсыныстары мен сұраныстарына негізделген. Осы тақырып төңірегінде Ұлттық қоғамдық сенім кеңесінің мүшелерімен пікірталастар жүргізілді. Құжатты әзірлеу барысында зерттеушілер мен қоғам қайраткерлерінің, саяси партиялардың, үкіметтік емес ұйымдардың және беделді сарапшылардың нақты ұсыныстары мұқият сараланды.
Өзгерістерді қабылдағаннан кейін саяси партиялар құруға қолайлы жағдай жасай алатынымыз ерекше маңызды. Саяси алаңға жаңа ұйымдар мен халықтың өзі қолдау көрсе- тетін жаңа көшбасшылар керек екені түсінікті болды. Олар халық өкілдері ретінде билікте көпшіліктің мүдделерін қорғауы тиіс. Сондықтан дұрыс таңдау жасау маңызды. Бұрын пар- тия тіркеу үшін 40 мың адам қажет болса, кейін бұл шекті деңгей 20 мыңға дейін төмендетілді. Партияны құру жөніндегі бастамашыл топтың құрамы, құрылтай съезін өткізу және партиялардың филиалдарын құру мерзімдері де созылды. Осылайша ел азаматтары жаңа партия құрудың нақты мүмкіндігіне ие болады.
Жалпы азаматтық қоғамды қалыптастыру біршама ұзаққа созылатын процесс екенін атап өткен жөн. Саяси партиялар мен мемлекеттік емес ұйымдардың саны өсіп, тек қана ресми тіркеуден өтуі түбегейлі өзгерістерге әкелмейтіні тәжірибеден белгілі. Бұл саладағы конституциялық құқықтардың кеңеюі демократиялық реформалар үшін нақты мүмкіндік болып табылады. Бұл жерде маңыздысы - азаматтық қоғамға тән құндылықтар жүйесін қабылдау және әрбір азаматтың саяси процестерге белсенді қатысуға ұмтылуы.
Конституцияға енгізілген өзгерістердің бір бөлігі ретінде саяси шешімдер ең жоғары тараптық келісімге қол жеткізілгенге дейін барлық мүдделі тараптардың егжей-тегжейлі талқылауы арқылы қабылданатын болады. Мемлекетіміздің ішкі архитектурасы жылдам өзгеруде. Өзгерістерге жетудің бір ғана жолы бар, ол - жалпыхалықтық референдумға саналы түрде қатысу.
Соңғы уақытта қабылданған саяси шешімдер еліміздің жаңа жағдайдағы даму жолын түбегейлі анықтап берді. Сондықтан әр азамат таңдаудан шет қалмауы тиіс. Өйт- кені Конституцияға енгізілетін өзгерістер демократия құру жолындағы нақты қадам болып табылады. Бірлік пен келісім арқылы біз барлық сынқатерді еңсеріп, қойылған мақсат- тарға қол жеткізе аламыз.

